
राष्ट्रीय राजमार्गों की लम्बाई में वृद्धि
3938. श्री सी॰ पी॰ नारायणनः 
क्या सड़क परिवहन और राजमार्ग मंत्री यह बताने की कृपा करेंगे किः
(क) देश में वार्षिक रूप से कितने किलोमीटर राजमार्ग का निर्माण किया जाता है;

(ख) देश की कुल सड़कों में राष्ट्रीय राजमार्गों का प्रतिशत कितना है;

(ग) कुल सड़क दुर्घटनाओं की तुलना में राष्ट्रीय राजमार्गों पर होने वाली दुर्घटनाओं का प्रतिशत क्या है; और
(घ) क्या सरकार सड़कों पर विशेष रूप से राष्ट्रीय राजमार्गों पर दुर्घटनाओं में कमी लाने का विचार रखती है?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क):  यह मंत्रालय मुख्‍यत: राष्‍ट्रीय राजमार्गों के विकास और अनुरक्षण के लिए जिम्‍मेवार है। राष्‍ट्रीय राजमार्गों की कुल लंबाई जो वर्ष 1947 में लगभग 21,378 किमी थी, बढ़कर वर्तमान में लगभग 1,22,429 किमी हो गई है। राष्‍ट्रीय राजमार्गों का योजनावार ब्‍यौरा अनुलग्‍नक में दिया गया है। 

इसके अलावा, मंत्रालय ने विस्‍तृत परियोजना रिपोर्टों के परिणाम के अध्‍यधीन लगभग 55,233 किमी राज्‍यीय सड़कों की नए राष्‍ट्रीय राजमार्गों में सैद्धांतिक घोषणा को अनुमोदित कर दिया है। 
(ख):
राष्‍ट्रीय राजमार्ग नेटवर्क की कुल लंबाई लगभग 1,22,432 किमी है जो देश के लगभग 56.03 लाख किमी कुल सड़क नेटवर्क का 2.20 प्रतिशत है। 
(ग):
देश में राष्‍ट्रीय राजमार्गों पर कुल दुर्घटनाएं कुल सड़क दुर्घटनाओं का लगभग 29.6 प्रतिशत है। 
(घ):
संयुक्‍त राष्‍ट्र संघ ने वर्ष 2020 तक सड़क दुर्घटनाओं, घायलों और घातकताओं को 50% तक कम करने का लक्ष्‍य निर्धारित किया है। सरकार भी अन्‍य सदस्‍य देशों सहित संयुक्‍त राष्‍ट्र संघ द्वारा निर्धारित लक्ष्‍य को प्राप्‍त करने के लिए प्रतिबद्ध है। सड़क परिवहन और राजमार्ग मंत्रालय ने ऐसी सड़क दुर्घटनाओं को रोकने के लिए कई कदम उठाए हैं जिनका ब्यौरा नीचे दिया गया है:-  
(i) सरकार ने राष्‍ट्रीय सड़क सुरक्षा नीति अनुमोदित की है। इस नीति में विभिन्‍न उपाय बताए गए हैं जैसे जागरूकता संवर्धित करना, सड़क सुरक्षा सूचना डाटाबेस स्‍थापित करना, कुशल परिवहन के उपयोग सहित सुरक्षित सड़क अवसंरचना को प्रोत्‍साहित करना, सुरक्षा कानूनों का प्रवर्तन आदि का सारांश बताया गया है।
(ii) सरकार ने सड़क सुरक्षा के मामलों में नीतिगत निर्णय लेने के लिए एक शीर्ष निकाय के रूप में राष्‍ट्रीय सड़क सुरक्षा परिषद् गठित की है। 
(iii) मंत्रालय ने सभी राज्‍यों/संघ राज्‍य क्षेत्रों से राज्‍य सड़क सुरक्षा परिषद् और जिला सड़क सुरक्षा समितियां गठित करने और उनकी बैठकें नियमित रूप से आयोजित करने का अनुरोध किया है।
(iv) मंत्रालय ने परिवहन की बेहतर प्रणालियों की जांच करने और सड़क सुरक्षा को सुधारने के लिए विषयों का सुझाव देने के लिए राज्यों के परिवहन मंत्रियों के मंत्री समूह का गठन किया है। 
(v) मंत्री समूह की सिफारिशों के आधार पर, मंत्रालय ने सड़क सुरक्षा के संपूर्ण विस्तार को सम्मिलित करते हुए मोटर यान (संशोधन) विधेयक, 2017 पेश किया था। 
(vi) मंत्रालय ने शिक्षा, इंजीनियरी (सड़क और वाहन दोनों के लिए), प्रवर्तन और आपात निदान नामक चार सड़क सुरक्षा उपायों पर आधारित सड़क सुरक्षा के मुद्दे के समाधान के लिए एक बहुआयामी रणनीति तैयार की है। 
(vii) सड़क सुरक्षा को योजना स्‍तर पर सड़क डिजाइन के एक अभिन्‍न भाग के रूप में बनाया गया है।
(viii) राष्‍ट्रीय राजमार्गों के चुनिन्‍दा खंडों की सड़क सुरक्षा संपरीक्षा आरंभ की गई है । 
(ix) राष्‍ट्रीय राजमर्गों पर ब्‍लैक स्‍पॉटों (दुर्घटना संभावित स्‍थलों) के अभिनिर्धारण और दोष निवारण को उच्‍च प्राथमिकता दी गई है। 
(x) राज्‍यों में आदर्श ड्राइविंग प्रशिक्षण संस्‍थान स्‍थापित करना और असंगठित क्षेत्र में भारी मोटर वाहनों के चालकों के लिए पुनश्‍चर्या प्रशिक्षण। 
(xi) इलेक्‍ट्रॉनिक और प्रिंट मीडिया के माध्‍यम से सड़क सुरक्षा पर समर्थन/प्रचार अभियान। 
(xii) वाहनों के सुरक्षा मानकों को सख्‍त बनाना जैसे कि सीट बेल्‍ट, एंटी-लॉक ब्रेकिंग सिस्‍टम आदि को कठोर बनाया गया है।
अनुलग्‍नक
‘‘राष्ट्रीय राजमार्गों की लम्बाई में वृद्धि’’ के संबंध में श्री सी॰ पी॰ नारायणन द्वारा 02.04.2018 को पूछे गए राज्‍य सभा अतारांकित प्रश्‍न सं. 3938 के भाग (क) के उत्‍तर में उल्‍लिखित अनुलग्‍नक 
राष्‍ट्रीय राजमार्गों की योजनावार लंबाई का ब्‍यौरा:-
	अवधि
	वर्ष
	कुल लंबाई (किमी)

	01.04.1947 की स्‍थिति के अनुसार
	
	21,378

	पहली योजना 
	1951-1956
	22,193

	दूसरी योजना
	1956-1961
	23,707

	तीसरी योजना
	1961-1966
	23,886

	अंतर्काल अवधि (रोलिंग योजना)
	1966-1969
	23,938

	चौथी योजना
	1969-1974
	28,757

	पांचवीं योजना
	1974-1979
	28,977

	अंतर्काल अवधि (रोलिंग योजना)
	1979-1980
	29,023

	छठी योजना
	1980-1984
	31,980

	सातवीं योजना
	1985-1990
	33,612

	अंतर्काल अवधि (रोलिंग योजना)
	1990-1992
	33,689

	आठवीं योजना
	1992-1997
	34,298

	नौवीं योजना
	1997-2002
	58,112

	दसवीं योजना
	2002-2007
	66,590

	ग्‍यारहवीं योजना
	2007-2012
	76,818

	बारहवीं योजना
	2012-2017
	1,14,158

	आज की तारीख के अनुसार
	
	1,22,432

